
nomen werden, das jnen die Stnden verzihen vnd vergeben werden vmb
Christi willen, der gecreutziget vnd aufferwecket ist, vad haben ein ernsten
vorsatz, Gott zu gehorsamen’”’ vnd jr leben vnd wandel zu bessern.

Welche empfangen es denn vnwirdig
vnd fallen derwegen in Gottes Gericht?

Vnwirdig empfangen es, die vnbusfertig hinzu gehen, das ist die nicht mit
sich bringen furcht Gottes vnd Glauben vnd verharren in Stinden wider das
Gewissen.

Waserley weise wird das heilige Abendmal
bey den Papisten misgebraucht?

Es sind sechs furneme vnd sehr scheusliche misbreuche des Abendmals des
Herrn bey den Papisten. Der erste ist der Jrrthum von der Transsubstantiation
oder Verwandlung. Denn sie tichten, das die Substantz vnd das Wesen des
Brots in den Leib Christi verwandelt werde vnd bleibe nur die eusserliche
gestalt des Brots. Der ander ist vmbtragen des gesegneten Brots, [167r:]
denn sie weichen ab von dem Gebrauch, so von Christo befohlen ist, vnd
schliessen das Brot in die Monstrantz vnd tragens herumb, gleichwie vorzei-
ten die Perser in Offentlichen Vorsamlungen pflegten jr heiliges Fewer, das
sie Orimasda nenneten, vmbzutragen.”’® Der dritte ist das anbeten des Brots,
denn sie dem Brot, wenn es in Hohe auffgehaben oder in die Monstrantzen
eingeschlossen ist, die anruffung zueigenen, welcher Gottesdienst allein Gott
geburet. Zum vierden tichten sie, das die Mess ein Opffer sey vnd zwar nicht
ein Lobopffer, sondern ein Stneopffer, darinnen der Son Gottes auffs new
auffgeopffert werde fur die Lebendigen vnd Todten, damit sie denn die gant-
ze Mess zu eim Jarmarckt vnd Kremerey machen. Der funffte misbrauch ist
das Gottlose vnd schendliche geticht von dem opere operato, das man vmb
des Wercks willen selig werde, auch wenn kein glaub noch andacht ist bey
dem, der es gebrauchet. Der sechste Misbrauch ist, das sie den Leien den
Kelch abstelen vnd nemen. Es misbrauchen aber vnd schmehen oder verun-
ehren das Sacrament des Nachtmals des Herrn auch die, so dieses Nachtmal
nicht von gemeiner Speise vnterscheiden, vnd die da leugnen, das die nies-
sung dieses® Brots vnd Weins sey die gemeinschafft des Leibs vnd Bluts
Christi, vnd machen nur blosse zeichen oder leere Symbola vnd sagen, das

¢ des: A.

777 gehorsam zu sein. Vgl. Art. gehorsamen, in: DWb 5, 2539.
7718 Vgl. hierzu unsere Ausgabe, Nr. 1: Propositiones (1570), 71, Anm. 183.

